
PA'AGA I LE FAAMISIONARE MA LE FAAFAIFEAU
Ekalesia Faapotopotoga Kerisiano i Amerika Samoa

Ekalesia Aufaatasi a Keriso

T A’UTINOGA FAAVAE

SO’OFAATASI
0 tatou ta’utino atu o Iesu Keriso, ma ‘auai i le papatisoga, ua faailoa atu ai 0 fanau i tatou a le Alii, o
totino lava o le Ekalesia a Iesu Keriso. O lo tatou ‘auai i lea so'otaga faale-papatisoga, ma usiusita'i i le
tatalo a le Alii "ia iloa ai e le lalolagi o i latou ua tase,” ma tatou talia faatasi le avea o i tatou o molimau o
le tala lelei a Iesu Keriso i le lalolagi uma, o lea ua finagalo ai le Ekalesia Faapotopotoga Kerisiano i
Amerika Samoa, ma le Ekalesia ‘Aufaatasi a Keriso, ia la 'auai i le So'otaga o le Pa'aga i le
Faamisionare ma le Galuega Faafaifeau, e faaalia ai lo la so'ofaatasi e ala ia Iesu Keriso.

SAKARAMETA
Ua molimauina i lenei Pa'aga lo tatou 'aufaatasi i le talitonuga faale-sakarameta. Ua tatou talia le
papatisoga i le vai ma le Agaga Paia, e ala i le Ekalesia e Tasi a Iesu Keriso. Ua tatou talia le 'auai
faatasi i le Lao'ai, e faamanatu le mafuta mai o Keriso i le Talisuaga Paia. O le 'auai i lea soifuaga
faasakarameta, o le talia lea o le alofa-tunoa o le Atua ma faafouina le malosi i le faatasi mai o le Agaga
Paia. Ua tatou osifeagaiga e saili ala e ‘aufaatasi ai i le Faamanatuga ma le Papatisoga.

FAAMISIONARE
Ua molimauina i lenei Pa'aga le moni o lo tatou ‘auai faatasi i le faatinoga o le finagalo o le Atua. Tatou
te felagolagoma’i i lea faatinoga, e fesoasoani le tasi i le isi i fesootaiga faale-tala lelei i tamaoaiga ua
tatou maua. E faamalosi-loto i le folafolaina o le tala lelei a Iesu Keriso, vala'au atu i tagata ina ia fai ma
so'o, ma ia 'auai i le faia o le faamasinoga tonu; ia tausia le filemu ma iloa ava i galuega mamana a le
Atua o le foafoaga. Tatou te fai feagaiga i ala e faatino ai fesootaiga lelei, ma faia faai'uga tatau ia tusa
ma i'uga o lo’o mulimuli ai Ekalesia, ina ia tupu atili le faamoemoe lelei o lenei fesootaiga.

GALUEGA FAAFAlFEAU
Ua faailoa i lenei Pa'aga le moni o tagata lolotu uma, ua ta'uleleia i le papatisoga, ua valaauina ia faia le
finagalo o Keriso. Ua talia le tofiga o le a’oa’o ma le faifeau ia tatou ekalesia, latou te folafola le tala
lelei; ua tatou saili foi 'auala ia galulue tausa'afia ai le 'aufaigaluega, pe a valaauina e 'aulotu o i lenei
Pa'aga. Ua tatou osifeagaiga i le agaga o le ava ma le faaaloalo, e talia ‘aulotu i lenei faiga-pa'aga ua
faatagaina e ta'ita'iina e a'oa'o po'o faifeau ua faau'uina.

ESE'ESEGA
Ua faailoa i lenei Pa'aga le moni, e tutusa talitonuga o a tatou ekalesia e lua. Ua tatou maua talitonuga o
le 'au Aposetolo i le tele o tala-tusia, 0 aganu'u, ma uiga masani. Ua tatou ta'utino atu, ua fai ma o tatou
tiute le tausia o ia talitonuga, faalago1ago i tala-tusia ma aganuu eseese ua aofia ai. O lea tamaoaiga tele
faale-mataupu silisili, i faatinoga eseese faatapuaiga, ma le pulea o le ekalesia, ua tatou iloa ai i lenei
Pa'aga: 0 le talitonuga ua tatou tausia ma taofi, pe fai fo'i ma lu'itau i a tatou 'aulotu, o le talitonuga lava e
tasi ia Iesu Keriso. Tatou te talitonu e finagalo le Atua ia tatou tamaoaiga i mea ua tatou eseese ai. Ua



tatou osifeagaiga ia faasoa lo tatou malamalama, ma faateleina le lotogatasi e manuia ai, ia fetausia'i, ma
faatupu atili le iloa e a tatou ekalesia ona soifua pulea.

FA'AMAONIA FESO'OTAlGA

Ia avea lenei Pa'aga ma ala e tamaoaiga ai ekalesia e lua, a'o galulue fesoota'i i le faatinoga o le finagalo
o le Atua. e ala i le fetausia’i o le tasi i le isi. E le o se tu'ufaatasiga o ekalesia e lua.

MALAMALAMA MA TALIA
Ua taualoa lenei Pa'aga, ona o se Pa'aga ua leva ona soifua feso'ota'i ma fetausia.i ekalesia e lua. E
mana’omia le galuega o le faaliliuina o tusi faale-Ekalesia i gagana e lua [Samoa & Peretania] ma lona
faaleleia atili, ia malamalama tagata-lolotu. Taluai ona o se tulaga mana’omia tusitusiga ua mae'a ona
faaliliuina, o lea e tatau ai ona faao'o atu ia galuega i 'aulotu uma, e le gata i le Ekalesia Faapotopotoga
Kerisiano i Amerika Samoa (EFKAS), a ia faapea foi i le Ekalesia ‘Aufaatasi a Keriso (UCC), ina ia
tau'a'aoina i le taimi e tasi. O ia tusi ua faaliliuina i gagana e lua, e fesoasoani tele i le 'aufaigaluega
galulue mo le malamalamaga ma iloa atili tusitusiga o talafaasolopito, galuega tala’i. faavae o le ekalesia,
galueaiina o ekalesia, galuega faamisionare, polokalama faale-lotu, ma uiga faaletagata ua aofia ai.

TIUTE O T A’ITA ‘I LE GALUEGA FAAMISIONARE
Ua fuafuaina i lenei Pa'aga, afai e i ai ni fe’ese'eseaiga i 'aulotu i le Matagaluega, po'o Pulega a le
EFKAS ma 'aulotu i le UCC e iai tagata Samoa, ae o lo’o va’aia e le Faalapotopotoga o ekalesia a le
UCC, ma le Matagaluega UCC, po'o le Ekalesia Aoao UCC, o ituaiga mata'upu ia e mana'omia tele ai
lenei faiga-Pa'aga. O le femalamalama a'i o le tasi i le isi e faaosofia ai le fiafia i fesootaiga faale-talalelei
ma polokalama faatino e le faatuaoia. atoa ma taumafaiga i totonu o fuafuaga faa-matagaluega po'o le
ekalesia aoao. E taua tele le ta'ita'iga faa-matagaluega i ekalesia e lua, ina ia faailoa atu ma faamatala pe
faapefea ona ta'ita'i pulega, matagaluega po'o le ekalesia aoao. i le fuafuaina o polokalama ma le
tamaoaiga pe faapefea ona faamalamalama i 'aulotu ma galueaiina i fesootaiga ma le faatinoina.

PULFA O LE GALUEGA FAAFAIFFAU
Ua taualoa i lenei Pa’aga le galuega faafaifeau i ekalesia e lua, ma e i ai aiaiga mana'omia ua tulaga
tutusa ai, faapea fuafuaga ua faapitoa. Ua filifilia i Ekalesia e lua e ua faauuina e fai ma faifeau. I le
EFKAS, ua filifilia nisi e fai ma A’oa’o Fesoasoani; o le UCC ua filifilia nisi e fai ma “Commissioned
Ministers” po’o “Licensed Ministers.”  Ua ese’ese auala o le filifiliga o nei tofiga; e tasi le komiti na te
faatinoina le filifiliga i le EFKAS, o le Komiti a le ‘Au Toeaina; ua le faapena i le UCC aua ua i ai
Faalapotopotoga i lea itumalo ma lea itumalo e faatinoa le filifiliga. I le agaga o le feavata’i o ekalesia e
lua, e ao ona avanoa pea le filifiliga e pei ona faatulagaina i Ekalesia e lua. O le mea lea e faapea ai: o le
“Licensed Ministry" a le UCC ma le Faifeau Faau’u i le EFKAS. e faapea foi i le “Licensed Ministry”
ma le A'oa'o Fesoasoani, e le tutusa le auala e filifilia ai nei tofiga.

MALILIEGA FAATASI
Ua atagia i lenei Pa'aga le mana’ogaia i ai ni ta’ita'i i le EFKAS ma le UCC, e feagai ma tiute faapitoa i
nei ekalesia, ina ia talitonuina le talafeagai o faatinoga aiaia ma fuafuaga faatino mo le maliliega faatasi,
ma talia ai i le agaga o le ava ma le fa’aaloalo avanoa e mafai ona tofia ma filifilia ai faifeau galulue e



tausia ekalesia ma ‘aulotu i le li’o o lenei faiga-pa’aga. Pe a fai o se faifeau ua faauuina, po’o se ‘aulotu
ua fia liliu atu i le isi ekalesia i totonu lava o le li’o o lenei faiga-pa'aga, ia le faataunuuina lenei tulaga e
aunoa ma le silafia lelei e itu e lua, le faigata ma faafitauli e tatau ona ‘alo'ese ai, aua e tatau lava ona
manino ma iloa lelei lea tulaga.

FESOOTAIGA FAALELOTU, FAALE-AGAGA MA AGANUU E SAPAIA MA
FAAMALOSIA LE GALUEGA FAAFAIFEAU

Ua silafia i lenei Pa'aga e iai fesootaiga faale-aganuu ma faale-agaga i ‘aulotu ua faavae e tagata Samoa
po'o tausia e faifeau Samoa i le CCCAS po'o le UCC. E fautuaina ia ‘aulotu ma faifeau galulue ia
manino ia i latou lea sootaga, ma le tau'aveina o aiaiga-faavae faale-Ekalesia i le isi mafutaga
faale-ekalesia, a’o galue ai o ia i le isi Ekalesia po'o Ekalesia foi e lua. O fesootaiga faale-agaga ma
aganuu, e aofia ai tu po'o aganuu masani ua taualoaina, galuega faamisionare ma polokalama. O
fesootaiga faalelotu, ua faatatau lea i le soifua iloa ona galulue fetausia’i e tumau ai i le talitonuga ma
sapasapaia le Ekalesia, la avea sootaga faalelotu e feso'ota'i ai ekalesia, ma iloa atili ai ona tete'e atu i
faigata ma faafitauli e ‘ave'eseina ai le soifua fe'ese'esea'i.

KOMITI O LE PA' AGA

Ua silafia i lenei Pa'aga le mana'omia o se Komiti Faafoe, o sui filifilia mai ekalesia e lua, e tau'aveina le
tulaga faata'ita'i mo lenei osigafeagaiga — Pa'aga i le Faamisionare ma le Galuega Faafaifeau. Ia fono
lenei Komiti, ia le itiiti i le faatasi i le tausaga e faatumauina ai so’otaga. O galuega sa feagai ma le
Komiti, o le a iloiloina e Ekalesia e lua pe a mavae tausaga e ono, po'o solo lelei pe suia. E avea lenei
Komiti, e fai ma sui o Ekalesia, e vaai po'o tumau le faamaoni o lenei osigafeagaiga i le faatinoina o
aiaiga sa fuafuaina, ma taga'i po'o tumau le soifua faale-faatuatua i le mafuta faatasi o le Ekalesia a Iesu
Keriso. O le a faailoa mai e le Komiti ana sailiga ma fautuaga, e ala i le potomasani mai le ta'ita'iga o
ekalesia i fesootaiga faale-tausaga.  Ia fuafuaina foi e le Komiti Faafoe ni mafutaga e mafai ona 'auai nisi
e to'atele e talanoaina ai ni lu'i e galuea'iina ai le soifua faatuatua o lenei faiga-Pa’aga. Ia fausia-lenei
Komiti Faafoe e fuatutusa sui mai ekalesia e lua, ia le itiiti i le to’alima, ma ia le silia i le to’asefulu mai le
ekalesia.


